
Dashavatara Stotram 14

દશાવતારસ્તોત્રમ્ ૧૪

ઋષયઃ ઊચુઃ- ।
ગુરવો બ્રુવતે ગુહ્યમપિ શિષ્યજનાય હિ ॥ ૫૨॥
સૂત ઉવાચ-
સ્તોત્રં તદુપદેક્ષ્યામિ શ‍ૃણુતાવહિતાત્મના ।
સાર્વકામિકમેતત્તુ પઠતાં શ‍ૃણ્વતામપિ ॥ ૫૩॥
હયગ્રીવં નિહત્યાશુ વેદાન્ સંરક્ષિતું પુરા ।
ધૃતમત્સ્યસ્વરૂપાય શ્રીકૃષ્ણાય નમો નમઃ ॥ ૫૪॥
તદા ક્ષીરોદધૌ મગ્નમુદ્ધર્તું મન્દરાચલં ।
ગૃહીતકૂર્મરૂપાય શ્રીકૃષ્ણાય નમો નમઃ ॥ ૫૫॥
હિરણ્યાક્ષહતાં ભૂમિમુદ્ધર્તું પ્રળયાર્ણવાત્ । ।
ધૃતપોત્રિસ્વરૂપાય શ્રીકૃષ્ણાય નમો નમઃ ॥ ૫૬॥
હિરણ્યકશિપું હત્વા જગતીમવિતું પુરા ।
નૃસિંહગાત્રસ્વીકર્ત્રે   શ્રીકૃષ્ણાય નમો નમઃ ॥ ૫૭॥
બલેર્દિવં   સમાદાય દેવેભ્યોર્પ્પયિતું પુરા ।
ધૃતવામનરૂપાય શ્રીકૃષ્ણાય નમો નમઃ ॥ ૫૮॥
નિહત્ય દુષ્ટરાજન્યાન્ ધર્મં સંરક્ષિતું પુરા ।
ગૃહીતરામરૂપાય શ્રીકૃષ્ણાય નમો નમઃ ॥ ૫૯॥
રાવણાદ્યસતો હત્વા ત્રિલોકીં  રક્ષિતું પુરા ।
ધૃતરામસ્વરૂપાય શ્રીકૃષ્ણાય નમો નમઃ ॥ ૬૦॥
ધેનુકાદીન્ નિહત્યાશુ સતઃ સંરક્ષિતું પુરા ।
ધૃતરામસ્વરૂપાય શ્રીકૃષ્ણાય નમો નમઃ ॥ ૬૧॥
ભૂભારમુપસંહર્તું વસુદેવસ્ય વેશ્મનિ ।

ગૃહીતાત્ભુતરૂપાય શ્રીકૃષ્ણાય નમો નમઃ ॥ ૬૨॥
કલેરન્તે ખલાન્ હત્વા સત્યં સ્થાપયિતું સદા ।
કલ્કિરૂપમુપાદાત્રે શ્રીકૃષ્ણાય નમો નમઃ ॥ ૬૩॥
અથ પ્રીતૈર્મુનિશ્રેષ્ઠૈઃ પૂજિતો રૌમહર્ષણિઃ ।
પુનઃ સત્સઙ્ગલાભાય  તીર્થાતીર્થં ચચાર હ ॥ ૬૪॥
ઇત્યાઙ્ગિરસે  શ્રીમન્નારાયણીયમાહાત્મ્યે દ્વિતીયોઽધ્યાયે

દશાવતારસ્તોત્રં સમ્પૂર્ણમ્ ।

